
 «Քեյ-Փի-Էմ-Ջի Արմենիա» ՍՊԸ, Հայաստանի Հանրապետության օրենսդրության համաձայն գրանցված 

Անկախ աուդիտորական եզրակացություն 
 

«ՎԻէՄ Արմենիա» ՍՊԸ-ի Բաժնետիրոջը 
 
Կարծիք 
 
Մենք աուդիտի ենք ենթարկել «ՎԻէՄ Արմենիա» ՍՊԸ-ի (Ընկերություն) ֆինանսական 
հաշվետվությունները, որոնք ներառում են ֆինանսական վիճակի մասին 
հաշվետվությունը՝ առ 31 դեկտեմբերի 2022թ. և 2022թ. մարտի 23-ից (գրանցման 
ամսաթիվ) մինչև 2022թ. դեկտեմբերի 31-ն ընկած ժամանակահատվածի շահույթի կամ 
վնասի և այլ համապարփակ ֆինանսական արդյունքի, սեփական կապիտալում 
փոփոխությունների և դրամական հոսքերի մասին հաշվետվությունները, ինչպես նաև 
ֆինանսական հաշվետվություններին կից ծանոթագրությունները, որոնք ներառում են 
հաշվապահական հաշվառման քաղաքականության նշանակալի մասերը և այլ 
բացատրական տեղեկատվություն: 

 
Մեր կարծիքով կից ֆինանսական հաշվետվությունները բոլոր էական առումներով 
ճշմարիտ են ներկայացնում Ընկերության ֆինանսական վիճակը 2022թ. դեկտեմբերի 
31-ի դրությամբ, ինչպես նաև 2022թ. մարտի 23-ից (գրանցման ամսաթիվ) մինչև 2022թ. 
դեկտեմբերի 31-ն ընկած ժամանակահատվածի ֆինանսական արդյունքները և 
դրամական հոսքերը՝ Հաշվապահական հաշվառման միջազգային ստանդարտների 
խորհրդի կողմից հրապարակված Ֆինանսական հաշվետվությունների միջազգային 
ստանդարտների (ՖՀՄՍ) համաձայն: 
 
Կարծիքի հիմք 
 
Մենք աուդիտն իրականացրել ենք Աուդիտի միջազգային ստանդարտներին (ԱՄՍ) 
համապատասխան: Այդ ստանդարտներից բխող մեր պատասխանատվությունը 
լրացուցիչ ներկայացված է մեր եզրակացության «Աուդիտորի 
պատասխանատվությունը ֆինանսական հաշվետվությունների աուդիտի համար» 
բաժնում: Մենք անկախ ենք Ընկերությունից՝ համաձայն Հաշվապահների էթիկայի 
միջազգային ստանդարտների խորհրդի կողմից հրապարակած  Պրոֆեսիոնալ 
հաշվապահների էթիկայի միջազգային կանոնագրքի (ներառյալ՝ Անկախության 
միջազգային ստանդարտները) (ՀԷՄՍԽ կանոնագիրք) և Հայաստանի 
Հանրապետությունում ֆինանսական հաշվետվությունների աուդիտի նկատմամբ 
կիրառելի էթիկայի պահանջների, և կատարել ենք էթիկային վերաբերող մեր այլ 
պարտականություններն այս պահանջներին և ՀԷՄՍԽ կանոնագրքին 
համապատասխան: Մենք գտնում ենք, որ ձեռք ենք բերել բավարար համապատասխան 
աուդիտորական ապացույցներ մեր կարծիքն արտահայտելու համար: 
 
Ղեկավարության և կառավարման օղակներում գտնվող անձանց 
պատասխանատվությունը ֆինանսական հաշվետվությունների համար 
 
Ղեկավարությունը պատասխանատու է ՖՀՄՍ համաձայն ֆինանսական 
հաշվետվությունների պատրաստման և ճշմարիտ ներկայացման, և այնպիսի ներքին 
հսկողության համար, որն ըստ ղեկավարության անհրաժեշտ է խարդախության կամ 
սխալի հետևանքով էական խեղաթյուրումներից զերծ ֆինանսական 
հաշվետվությունների պատրաստումն ապահովելու համար: 

 



 

«ՎԻէՄ Արմենիա» ՍՊԸ 
Անկախ աուդիտորական եզրակացություն 
Էջ 2 

 
 

 

Ֆինանսական հաշվետվությունները պատրաստելիս ղեկավարությունը 
պատասխանատու է Ընկերության անընդհատ գործելու կարողության գնահատման 
համար՝ անհրաժեշտության դեպքում բացահայտելով անընդհատությանը վերաբերող 
հարցերը, ինչպես նաև հաշվապահական հաշվառման անընդհատության հիմունքը 
կիրառելու համար, եթե ղեկավարությունը չունի Ընկերությունը լուծարելու կամ 
Ընկերության գործունեությունը դադարեցնելու մտադրություն, կամ չունի դրանից 
խուսափելու իրատեսական այլընտրանք: 
 
Կառավարման օղակներում գտնվող անձիք պատասխանատու են Ընկերության 
ֆինանսական հաշվետվողականության գործընթացի վերահսկման համար: 
 
Աուդիտորի պատասխանատվությունը ֆինանսական հաշվետվությունների 
համար 
 
Մեր նպատակն է ձեռք բերել ողջամիտ հավաստիացում առ այն, որ ֆինանսական 
հաշվետվություններն, ամբողջությամբ վերցված, զերծ են էական խեղաթյուրումներից, 
անկախ դրանց խարդախության կամ սխալի հետևանքով առաջացման հանգամանքից 
և ներկայացնել մեր կարծիքը ներառող աուդիտորական եզրակացություն: Ողջամիտ 
հավաստիացումը բարձր մակարդակի հավաստիացում է, սակայն այն չի 
երաշխավորում, որ ԱՄՍ-ներին համապատասխան իրականացված աուդիտի 
ընթացքում միշտ կհայտնաբերվի էական խեղաթյուրումը, երբ առկա է: 
Խեղաթյուրումները կարող են առաջանալ խարդախության կամ սխալի հետևանքով և 
համարվում են էական, երբ խելամտորեն կարող է ակնկալվել, որ դրանք, առանձին կամ 
միասին վերցրած, կազդեն ֆինանսական հաշվետվությունների օգտագործողների՝ այդ 
ֆինանսական հաշվետվությունների հիման վրա կայացվող տնտեսական որոշումների 
վրա: 
 
ԱՄՍ-ների համաձայն իրականացվող աուդիտի ողջ ընթացքում կիրառում ենք 
մասնագիտական դատողություն և պահպանում մասնագիտական 
կասկածամտություն: Ի լրումն՝ 
 
­ հատկորոշում և գնահատում ենք խարդախության կամ սխալի հետևանքով 

ֆինանսական հաշվետվությունների էական խեղաթյուրման ռիսկերը, նախագծում և 
իրականացնում ենք աուդիտորական ընթացակարգեր այդ ռիսկերին արձագանքելու 
նպատակով և ձեռք ենք բերում աուդիտորական ապացույցներ, որոնք բավարար 
համապատասխան հիմք են հանդիսանում մեր կարծիքի համար: Խարդախության 
հետևանքով առաջացած էական խեղաթյուրումը չհայտնաբերելու ռիսկն ավելի մեծ 
է, քան սխալի հետևանքով էական խեղաթյուրումը չհայտնաբերելու ռիսկը, քանի որ 
խարդախությունը կարող է ներառել հանցավոր համաձայնություն, 
զեղծարարություն, միտումնավոր բացթողումներ, սխալ ներկայացումներ կամ 
ներքին հսկողության համակարգի շրջանցում: 
 

­ պատկերացում ենք կազմում աուդիտին վերաբերող ներքին հսկողության մասին՝ 
տվյալ հանգամանքներին համապատասխան աուդիտորական ընթացակարգեր 
նախագծելու, և ոչ թե Ընկերության ներքին հսկողության արդյունավետության 
վերաբերյալ կարծիք արտահայտելու համար: 

 
­ գնահատում ենք կիրառված հաշվապահական հաշվառման քաղաքականության 

տեղին լինելը և ղեկավարության կողմից կատարած հաշվապահական հաշվառման 
գնահատումների և կից բացահայտումների խելամտությունը: 

 
­ եզրահանգում ենք ղեկավարության կողմից հաշվապահական հաշվառման 

անընդհատության հիմունքի կիրառման տեղին լինելու վերաբերյալ և, հիմնվելով ձեռք 
բերված աուդիտորական ապացույցների վրա՝ գնահատում ենք, արդյոք առկա է 
էական անորոշություն դեպքերի կամ հանգամանքները հետ կապված, որոնք կարող 
են նշանակալի կասկած հարուցել Ընկերության անընդհատ գործելու կարողության 
վերաբերյալ: Եթե մենք եզրահանգում ենք, որ առկա է էական անորոշություն, 
մեզանից պահանջվում է մեր աուդիտորական եզրակացությունում ուշադրություն 
հրավիրել ֆինանսական հաշվետվությունների համապատասխան 
բացահայտումներին, կամ, եթե այդ բացահայտումները բավարար չեն, ձևափոխել 
մեր կարծիքը: Մեր եզրահանգումները հիմնված են մինչև մեր աուդիտորական 



«ՎԻէՄ Արմենիա» ՍՊԸ 
Անկախ աուդիտորական եզրակացություն 
Էջ 3 

եզրակացության ամսաթիվը ձեռք բերված աուդիտորական ապացույցների վրա: 
Այնուամենայնիվ, ապագա դեպքերը կամ հանգամանքները կարող են հանգեցնել 
Ընկերության կողմից անընդհատության հիմունքով գործունեությունը շարունակելու 
դադարեցմանը: 

­ գնահատում ենք ֆինանսական հաշվետվությունների ընդհանուր ներկայացումը,
կառուցվածքը և բովանդակությունը, ներառյալ բացահայտումները, ինչպես նաև 
ֆինանսական հաշվետվությունների հիմքում ընկած գործարքների և դեպքերի 
ճշմարիտ ներկայացումը: 

Կառավարման օղակներում գտնվող անձանց, ի թիվս այլ հարցերի, մենք տեղեկացնում 
ենք աուդիտի պլանավորված շրջանակի և ժամկետների, աուդիտի ընթացքում 
հայտնաբերված նշանակալի հարցերի, ներառյալ՝ ներքին հսկողությանը վերաբերող 
նշանակալի թերությունների մասին: 

Այս անկախ աուդիտորական եզրակացության ներկայացման հիմք հանդիսացող 
աուդիտի իրականացման համար պատասխանատու գործընկերն է՝ 

Դավիթ Շամշյան Իրինա Գևորգյան 
Աուդիտորական առաջադրանքի 
գործընկեր 

Ղեկավար գործընկեր      
«Քեյ-Փի-Էմ-Ջի Արմենիա» ՍՊԸ-ի տնօրեն  

«Քեյ-Փի-Էմ-Ջի Արմենիա» ՍՊԸ 
30 հունիսի 2023թ. 

«Վիէմ Արմենիա» ՍՊԸ 
 Ֆինանսական հաշվետվություններին կից ծանոթագրությունների ցանկ 

2022թ. մարտի 23-ից (գրանցման ամսաթիվ) մինչև 2022թ. դեկտեմբերի 31-ն ընկած 
ժամանակահատվածի համար  

1. Ընկերության մասին  
 
«ՎԻԷՄ Արմենիա» աահմանափակ պատասխանատվությամբ ընկերությունը (այսուհետ՝ 
Ընկերություն) գրանցվել է Հայաստանի Հանրապետության Իրավաբանական անձանց պետական 
ռեգիստրի կողմից 22.03.2022թ. (գրանցման համար՝ 286.110.1225428)։  
 
Ընկերությունը գործում է Հայաստանի Հանրապետության Սահմանադրության, ՀՀ քաղաքացիական 
օրենսգրքի, Հայաստանի Հանրապետության միջազգային պայմանագրերի, այլ իրավական ակտերի 
և իր կանոնադրության համաձայն:  
 
Ընկերությունը սահմանափակ պատասխանատվությամբ ընկերության կազմակերպաիրավական 
ձևի առևտրային իրավաբանական անձ է, որի նպատակը Հայաստանի Հանրապետության 
օրենսդրությանը համապատասխան ձեռնարկատիրական գործունեության իրականացման 
միջոցով շահույթ ստանալն է: 
 
Ընկերության հիմնական գործունեությունն է ընդհանուր վերահսկողության ներքո գտնվող 
կազմակերպությանը հետազոտական ու զարգացման, շուկայավարման և տեղեկատվության 
մշակման ծառայությունների մատուցումը, լիցենզավորման աջակցումը:  
 
Ընկերության միակ մասնակիցը VS International Holdings Limited ընկերությունն է, որը ստեղծվել է 
Միացյալ Թագավորության օրենսդրությանը համապատասխան, գրանցվել է Անգլիայի և Ուելսի 
ընկերությունների ռեգիստրում 02.11.2016թ.-ին (գրանցման համար՝ 10458211) և գտնվում է հետևյալ 
հասցեում՝ Միացյալ Թագավորություն, RG1 3EU, Բերքշայեր, Ռիդինգ, Ֆորբուրի Սքուէր, Ուեստ 
Դևիդսոն Հաուս, 1-ին հարկ (այսուհետ՝ «Մասնակից»): Վերջնական մայր ընկերությունը Veeam 
Software Holding Inc-ն է, որը գրանցված է Ամերիկայի Միացյալ Նահանգներում: 
 
Ընկերության հասցեն է Հայաստանի Հանրապետություն, ք. Երևան, 0002, Ազատության պողոտա 
24/1: 
 
Ընկերությունն իրավունք ունի կնքելու պայմանագրեր, ձեռք բերելու և իրականացնելու գույքային և 
անձնական ոչ գույքային իրավունքներ, կրելու պարտավորություններ: Ընկերությունն իր 
պարտավորությունների համար պատասխանատվություն է կրում իրեն պատկանող ողջ գույքով: 
Ընկերությունը չի կարող որևէ պատասխանատվություն կրել մասնակիցների 
պարտավորությունների համար: Ընկերության մասնակիցները պատասխանատվություն չեն կրում 
Ընկերության պարտավորությունների համար և կրում են Ընկերության գործունեության հետ 
կապված կորուստների ռիսկը կանոնադրական կապիտալում իրենց կատարած ներդրումների 
արժեքի սահմաններում:  
 
Ընկերության աշխատակիցների թիվը 2022թ. դեկտեմբերի 31-ի դրությամբ կազմել է 748: 
 
Հայաստանի գործարար միջավայրը  
 
Ընկերության գործունեությունը հիմնականում ղեկավարվում է Հայաստանից: Հետևաբար 
Ընկերության գործունեության վրա ազդեցություն են ունենում Հայաստանի տնտեսությունը և 
ֆինանսական շուկաները, որոնց բնորոշ են զարգացող շուկայի հատկանիշներ: Հայաստանի 
տնտեսության ապագա կայունությունը մեծապես կախված է այս բարեփոխումներից ու 
զարգացումներից, ինչպես նաև կառավարության կողմից ձեռնարկվող տնտեսական, ֆինանսական 
և դրամավարկային միջոցառումների արդյունավետությունից։  



«Վիէմ Արմենիա» ՍՊԸ 

Բացի այդ, 2020թ. սեպտեմբերին Լեռնային Ղարաբաղում զինված հակամարտության բռնկումը, 
որին հաջորդել է Լեռնային Ղարաբաղի վիճելի տարածքների շուրջ հրադադարի 
պայմանավորվածությունը, հանգեցրել է Հայաստանում սոցիալական բունտի։ Չնայած կրակի 
դադարեցման պայմանավորվածության առկայությանը, Հայաստանի և Ադրբեջանի զինված ուժերը 
ներքաշվել են սահմանային հակամարտության մեջ, ինչը մեծացրել է նաև բիզնես միջավայրում 
անորոշության մակարդակը։ 
 
2022թ. փետրվարին Ռուսաստանի Դաշնության և Ուկրաինայի միջև ռազմական հակամարտության 
պատճառով մի շարք երկրներ պատժամիջոցներ սահմանեցին Ռուսաստանի Դաշնության դեմ։ 
Հակամարտությունը ազդում է ոչ միայն երկու երկրների տնտեսական ակտիվության վրա, այլև 
համաշխարհային տնտեսության վրա։ Պատժամիջոցների հետևանքով աշխարհի շատ երկրներում 
ապրանքների և պարենային ապրանքների գները բարձրացել են, ռեսուրսների մատակարարման 
միջև հաստատված կապերը խաթարվել են, գնաճը նույնպես ազդում է գների վրա, և 
վերլուծաբանները կանխատեսում են նաև տնտեսական հետևանքներ համաշխարհային 
արդյունաբերության համար։ 
 
Ֆինանսական հաշվետվություններն արտացոլում են Ընկերության գնահատականը Ընկերության 
գործունեության և ֆինանսական վիճակի վրա բիզնես միջավայրի ունեցած ազդեցության 
վերաբերյալ: Ապագա բիզնես միջավայրը կարող է տարբերվել ղեկավարության գնահատականից: 
 
 
2. Պատրաստման հիմունքներ  

 
Ներկայացվող ֆինանսական հաշվետվությունները պատրաստվել են Հաշվապահական 
հաշվառման միջազգային ստանդարտների խորհրդի կողմից հրապարակված Ֆինանսական 
հաշվետվությունների միջազգային ստանդարտների (ՖՀՄՍ) համաձայն: 
 
Ֆինանսական հաշվետվությունների պատրաստման համար որդեգրված հաշվապահական 
հաշվառման քաղաքականության հիմնական դրույթները ներկայացված են                 
Ծանոթագրություն 19-ում: 
 
Ֆինանսական հաշվետվությունները ներկայացված են ՀՀ դրամով, որը հանդիսանում է նաև 
Ընկերության ֆունկցիոնալ արժույթը: Գումարային արժեքները կլորացվել են հազարներով, եթե այլ 
բան նշված չէ: 
  
Ֆինանսական հաշվետվությունների միջազգային ստանդարտների համաձայն ֆինանսական 
հաշվետվություններ պատրաստելիս անհրաժեշտ է կատարել հաշվապահական հաշվառման 
նշանակալի գնահատումներ և դատողություններ: Վերջիններիս կիրառման ոլորտները և 
ազդեցությունը բացահայտված են Ծանոթագրություն 3-ում:  
 
Չափման հիմքերը   
 

Ֆինանսական հաշվետվությունները պատրաստվել են պատմական արժեքի հիմունքով: 
 
Հրապարակված, սակայն դեռևս չգործող ՖՀՄՍ-ների նոր ստանդարտներ և փոփոխություններ  
 

ՖՀՄՍ 17 Ապահովագրական պայմանագրեր. ՖՀՄՍ 17 ներկայացրեց ապահովագրական 
պայմանագրերի հաշվառման միջազգայնորեն հետևողական մոտեցում։ Նախքան ՖՀՄՍ 17 ամբողջ 
աշխարհով առկա էին նշանակալի տարբերություններ, որոնք կապված էին ապահովագրական 
պայմանագրերի հաշվառման և բացահայտումների հետ, քանի որ ՖՀՄՍ 4 թույլատրում էր 
նախկինում կիրառվող բազմաթիվ (ոչ ՖՀՄՍ) մոտեցումների կիրառման շարունակություն։                  

ՖՀՄՍ 17-ի կիրառման արդյունքում նշանակալի փոփոխություններ կպահանջվեն բազմաթիվ 
ապահովագրական ընկերությունների համար, առաջ քաշելով գոյություն ունեցող համակարգերի և 
ընթացակարգերի ճշգրտումներ։ Նոր ստանդարտը դիտարկում է ապահովագրական 
պայմանագրերը որպես ֆինանսական գործիքի և ծառայության մատուցման պայմանագրերի, որոնց 
զգալի մասը ժամանակահատվածի ընթացքում  էապես փոփոխվող հասույթ է գեներացնում 
համադրություն։ Այսպիսով այն որդեգրում է հետևյալ մոտեցումները.  
 

• Միաձուլում է ապագա դրամական հոսքերի ներկա չափումը շահույթը պայմանագրով 
մատուցվող ծառայությունների մատուցման ժամանակի ընթացքում ճանաչման հետ:  

• Ներկայացնում է ապահովագրական ծառայությունների արդյուքնների (ներառյալ 
ապահովագրական հասույթը) տարանջատումը ապահովագրության ֆինանսական 
եկամուտներից և ծախսերից, և   

• Պահանջում է կազմակերպությունից կատարել հաշվապահական հաշվառման 
քաղաքականության ընտրություն յուրաքանչյուր պորտֆելի մասով առ այն, թե ճանաչել արդյոք 
ապահովագրության ֆինանսական եկամուտները և ծախսերը ամբողջությամբ եկամտի և 
ծախսերի կազմում, թե որոշները ճանաչել այլ համապարփակ արդյունքի կազմում: 

 

ՖՀՄՍ 17 թողարկումից հետո կատարվել են փոփոխություններ և կիրառման ժամկետի 
հետաձգումներ: 
 

Հաշվապահական հաշվառման քաղաքականության բացահայտումներ (ՀՀՄՍ 1 և ՖՀՄՍ  
Գործնական Հայտարարության 2 փոփոխություն). 2021թ. փետրվարին ՀՀՄՍԽ թողարկեց ՀՀՄՍ 1 
փոփոխություն, որը փոփոխեց հաշվապահական հաշվառման քաղաքականության վերաբերվող 
բացահայտման պահանջները «Նշանակալի հաշվապահական հաշվառման քաղաքականությունից» 
«հաշվապահական հաշվառման քաղաքականության վերաբերյալ էական տեղեկատվության»։ 
Փոփոխությունները պարունակում են ուղեցույց այն մասին, թե որ դեպքերում է, որ 
հաշվապահական հաշվառման վերաբերյալ տեղեկատվությունը հավանական է, որ կդիտարկվի 
էական: 
 

ՀՀՄՍ 1 փոփոխությունները ուժի մեջ են մտնում 2023թ. հունվարի 1-ին կամ ավելի ուշ սկսվող 
ժամանակաշրջանների համար։ Թույլատրվում է նաև վաղ կիրառումը։ Քանի որ ՖՀՄՍ 
Գործառնական հայտարարությունները ոչ պարտադիր ուղեցույցներ են, ՖՀՄՍ գործնական 
հայտարարություն 2-ի համար ուժի մեջ մտնելու պարտադիր ամսաթիվ սահմանված չէ: 
 

Հաշվապահական հաշվառման գնահատումների սահմանում (ՀՀՄՍ 8 փոփոխություն).                  
2021թ. փետրվարին ՀՄՍԽ թողարկեց ՀՀՄՍ 8 փոփոխություն, որի միջոցով ՀՀՄՍ 8-ում ավելացվեց 
հաշվապահական հաշվառման գնահատումների սահմանումը։ Փոփոխությունները 
պարզաբանեցին նաև, որ մուտքային տվյալների և չափման մեթոդների փոփոխությունները 
նույնպես համարվում են հաշվապահական հաշվառման գնահատումների փոփոխություն, 
բացառությամբ այն դեպքերի երբ դրանք հանդիսանում են նախորդ տարիների սխալի ուղղման 
արդյունք: 
 

Վարձակալության գծով պարտավորություն «Վաճառք և հետագա վարձակալության» դեպքում 
(ՖՀՄՍ 16 փոփոխություն).  ՖՀՄՍ մեկնաբանությունների կոմիտեն 2020թ. հունիսին թողարկել է 
օրակարգային որոշում՝ Վաճառք և հետագա վարձակալություն փոփոխական վճարների 
պարագայում։ Այս խնդիրը հասցեագրվել է ՀՀՄՍԽ մի քանի առումներով։ ՀՀՄՍԽ-ն թողարկել է 
վերջնական փոփոխությունները 2022թ. սեպտեմբերին։ Փոփոխությունները պահանջում են 
վաճառող-վարձակալից որոշել «վարձակալության վճարները» կամ «վերանայված 
վարձակալության վճարները» այնպես, որ վաճառող-վարձակալը չճանաչի որևիցե օգուտ/վնաս, որը 
վերաբերվում է իր կողմից պահպանվող օգտագործման իրավունքին: 



«Վիէմ Արմենիա» ՍՊԸ 

ՀՀՄՍ 1 «Ֆինանսական հաշվետվությունների ներկայացում» (Փոփոխություն –
Պարտավորությունների՝ որպես ընթացիկ կամ ոչ-ընթացիկ ներկայացում). 2020թ. հունվարին 
ՀՀՄՍԽ թողարկեց ՀՀՄՍ 1՝ պարտավորությունների՝ որպես ընթացիկ կամ ոչ ընթացիկ 
դասակարգում փոփոխությունը, որը հետագայում մասամբ փոփոխվեց 2022թ. հոկտեմբերին 
թողարկված «Սահամանփակող դրույթներով (կովենանտներով) ոչ ընթացիկ 
պարտավորություններ» փոփոխությամբ։ Փոփոխությունները պահանջում են, որպեսզի 
ընկերության՝ պարտավորության մարման  հետաձգման իրավունքն հաշվետու 
ժամանակաշրջանից հետո առնվազն 12 ամսվա ընթացքում, պետք է ունենա իմաստ և առկա լինի 
հաշվետու ամսաթվի դրությամբ։  Պարտավորության դասակարգման վրա ազդեցություն չի 
թողնում ընկերության՝  պարտավորության մարման  հետաձգման իրավունքից հաշվետու 
ժամանակաշրջանից հետո առնվազն 12 ամսվա ընթացքում  օգտվելու հավանականությունը։ 
COVID-19 համավարկի արդյունքում Խորհուրդը հետաձգել է փոփոխության կիրառումը մեկ 
տարով՝ մինչև 2024թ. հունվարի 1-ին կամ դրանից հետո սկսվող տարեկան հաշվետու 
ժամանակաշրջանների համար: 
 
ՀՀՄՍ 1 «Ֆինանսական հաշվետվությունների ներկայացում» (Փոփոխություն – Սահմանափակող 
դրույթներով (կովենանտներով) ոչ ընթացիկ պարտավորություններ). Պարտավորությունների՝ 
որպես ընթացիկ կամ ոչ-ընթացիկ ներկայացում փոփոխությանը հաջորդիվ, ՀՀՄՍԽ ՀՀՄՍ  1 
լրացուցիչ փոփոխություններ թողարկեց 2022թ. հոկտեմբերին։ Եթե  ընկերության՝ մարման 
հետաձգման իրավունքը կապվում է որոշակի պայմաններին համապատասխանության հետ, նման 
պայմանները ազդում են հաշվետու ամսաթվի դրությամբ հետաձգման իրավունքի առկայության 
վրա այն դեպքում, եթե ընկերությունը պետք է ապահովեր նշված պայմաններին 
համապատասխանությունը մինչև հաշվետու ամսաթիվն ընկած ժամանակահատվածը, կամ դրա 
դրությամբ և չեն ազդում՝ եթե պայմանների համապատասխանությունն պետք է ապահովվի 
հաշվետու ամսաթվից հետո։ Փոփոխությունները նաև պարզաբանում են «մարում» եզրույթի 
իմաստը՝ պարտավորությունների ընթացիկ կամ ոչ ընթացիկ դասակարգման նպատակով: 
 
Մեկ գործարքից առաջացող ակտիվների և պարտավորությունների հետ կապված հետաձգված 
հարկ (Փոփոխություններ ՀՀՄՍ 12-ում). Փոփոխությունները նեղացնում են սկզբնական 
ճանաչումից ազատման շրջանակը՝ բացառելու այն գործարքները, որոնք առաջացնում են 
հավասար և փոխհատուցվող ժամանակավոր տարբերություններ, օրինակ. վարձակալություններ և 
շահագործումից հանելու պարտավորություններ: Փոփոխությունները կիրառվում են 2023թ. 
հունվարի 1-ին կամ դրանից հետո սկսվող տարեկան հաշվետու ժամանակաշրջանների համար: 
Վարձակալության և շահագործումից հանելու պարտավորությունների դեպքում, հետաձգված 
հարկային ակտիվները և պարտավորությունները պետք է ճանաչվեն ներկայացված ամենավաղ 
համեմատական ժամանակաշրջանի սկզբից՝ ցանկացած կուտակային էֆեկտով ճանաչված որպես 
չբաշխված շահույթի կամ սեփական կապիտալի այլ բաղադրիչների ճշգրտում այդ ամսաթվի 
դրությամբ: Բոլոր մյուս գործարքների համար փոփոխությունները վերաբերում են այն 
գործարքներին, որոնք տեղի են ունենում ներկայացված ամենավաղ ժամանակաշրջանի սկզբից 
հետո: 
 
Հրապարակված, սակայն դեռևս ուժի մեջ չմտած նոր ստանդարտները մեկնաբանությունները և 
փոփոխությունները, չունեն էական ազդեցություն Ընկերության հետագա ֆինանսական 
հաշվետվությունների վրա:   

3. Նշանակալի հաշվապահական գնահատումներ և դատողություններ  
 

Ընկերությունը կատարում է որոշ գնահատումներ և ենթադրություններ ապագա 
ժամանակաշրջանների վերաբերյալ: Գնահատումներն ու դատողությունները մշտապես 
վերանայվում են՝ հիմնվելով  պատմական փորձի և այլ գործոնների վրա, ինչպես նաև ապագա 
իրադարձությունների վերաբերյալ ողջամիտ ակնկալիքների վրա: Այդուհանդերձ, փաստացի 
փորձը կարող է տարբերվել կատարված գնահատումներից և ենթադրություններից: Ստորև 
ներկայացված են այն գնահատումները և ենթադրությունները, որոնք պարունակում են զգալի ռիսկ, 
քանի որ հաջորդ ֆինանսական տարում կարող են ակտիվների և պարտավորությունների 
հաշվեկշռային արժեքների էական ճշգրումների պատճառ հանդիսանալ:  

 
Գնահատումներ և ենթադրություններ 
 

 
Վարձակալություն 
 
• Վարձակալության ժամկետի որոշումը որոշ վարձակալությունների դեպքում, երբ 

Ընկերությունը հանդես է գալիս որպես վարձակալ, ներառյալ՝ արդյո՛ք Ընկերությունը 
խելամտորեն համոզված է վարձակալության գծով օպցիոնները կիրառելու (Ծան. 14)   

• Վարձակալության գծով պարտավորությունները չափելու համար օգտագործվող 
փոխառության աճող տոկոսադրույքի որոշումը (Ծան. 14) 

 
Իրական արժեքի չափում 
 
Մի շարք ակտիվներ և պարտավորություններ պահանջվում է չափել իրական արժեքով և/կամ 
բացահայտել դրանց իրական արժեքը Ընկերության ֆինանսական հաշվետվություններում:   

 
Ընկերության ֆինանսական և ոչ ֆինանսական ակտիվների և պարտավորությունների իրական 
արժեքի չափման համար հնարավորինս օգտագործվում են շուկայական դիտելի ելակետային 
տվյալներ: Իրական արժեքի չափման համար օգտագործվող ելակետային տվյալները 
դասակարգվում են ըստ տարբեր մակարդակների` կախված նրանից, թե որքանով են գնահատման 
մեթոդի մեջ օգտագործվող տվյալները դիտելի («իրական արժեքի հիերարխիա»):   
 
• Մակարդակ 1. Նույնական ակտիվների կամ պարտավորությունների համար ակտիվ շուկաներում 

գնանշվող գներ (չճշգրտված):  
• Մակարդակ 2. Ուղղակի կամ անուղղակիորեն դիտելի ելակետային տվյալներ՝ բացառությամբ 1-

ին մակարդակում ներառվող գնանշվող գներից: 
• Մակարդակ 3. Ոչ դիտելի ելակետային տվյալներ (այսինքն՝ հիմնված չեն շուկայական տվյալների 

վրա): 
 

Ակտիվների և պարտավորությունների դասակարգումը վերոնշյալ մակարդակներում հիմնվում է 
ամենացածր մակարդակի ելակետային տվյալների վրա, որոնք ունեն զգալի ազդեցություն իրական 
արժեքի չափման վրա: Տեղափոխությունը մի մակարդակից մյուսը ճանաչվում է այն 
ժամանակաշրջանում, որի ընթացքում այն տեղի է ունենում: 

4. Ֆինանսական գործիքներ - ռիսկերի կառավարում 

 
Իր գործունեության արդյունքում Ընկերությունը կարող է ենթարկվել ֆինանսական գործիքներին 
վերաբերող հետևյալ ռիսկերին. 
 
• Պարտքային ռիսկ, 
• Տոկոսադրույքի ռիսկ, 
• Արտարժութային ռիսկ, 
• Իրացվելիության ռիսկ: 
 
Ընկերությունը կարող է ենթարկվել իր կողմից ֆինանսական գործիքների օգտագործումից 
առաջացող ռիսկերի, ինչպես բնորոշ է մյուս բոլոր ձեռնարկատիրական գործունեություններին: 
Սույն ծանոթագրությունում ներկայացված են Ընկերության նպատակները, քաղաքականությունը, 
ռիսկերի կառավարման գործընթացները և դրանց չափման մեթոդները: Սույն ֆինանսական 
հաշվետվություններում ներկայացված է քանակական տեղեկատվություն վերոնշյալ ռիսկերի 
վերաբերյալ: 
 
Մայր ընկերությունն ընդհանուր պատասխանատվություն է կրում Ընկերության ռիսկերի 
կառավարման շրջանակի ստեղծման և վերահսկման համար: 
 
Ընկերության ռիսկերի կառավարման քաղաքականությունը ստեղծվել է՝ բացահայտելու և 
վերլուծելու Ընկերության առջև ծառացած ռիսկերը, սահմանելու համապատասխան ռիսկերի 
սահմանաչափեր և վերահսկողություն, ինչպես նաև վերահսկելու ռիսկերը և 
սահմանափակումներին համապատասխանելը: Ռիսկերի կառավարման քաղաքականությունը և 
համակարգերը պարբերաբար վերանայվում են՝ արտացոլելու շուկայական պայմանների և 
Ընկերության գործունեության փոփոխությունները: Ընկերությունը, իր վերապատրաստման և 
կառավարման ստանդարտների և ընթացակարգերի միջոցով, նպատակ ունի զարգացնել 
կարգապահ և կառուցողական վերահսկողության միջավայր, որտեղ բոլոր աշխատակիցները 
հասկանում են իրենց դերերն ու պարտականությունները:  
 
(ա) Հիմնական ֆինանսական գործիքներ   

 
Ընկերության հիմնական ֆինանսական գործիքները, որոնցից առաջանում են ֆինանսական 
գործիքների ռիսկեր, ներկայացված են ստորև. 
 
• Առևտրային դեբիտորական պարտքեր 
• Դրամական միջոցներ և բանկային մնացորդներ 
• Վարձակալության գծով պարտավորություն  
• Առևտրային կրեդիտորական պարտքեր: 
 
(բ) Ֆինանսական գործիքներ ըստ կատեգորիաների 
 

 
2022թ. 

հազ. դրամ 
Ֆինանսական ակտիվներ՝ ամորտիզացված արժեքով  
Դրամական միջոցներ և բանկային մնացորդներ 3,522,783 

2022թ. 

հազ. դրամ 
Ֆինանսական պարտավորություն՝ ամորտիզացված արժեքով  
Վարձակալության գծով պարտավորություններ  1,284,826 
Առևտրային կրեդիտորական պարտքեր     (46,741)  

 1,238,085 

  
(գ) Իրական արժեքով չչափվող ֆինանսական գործիքներ  
 
Իրական արժեքով չչափվող ֆինանսական գործիքները ներառում են՝ դրամական միջոցները, 
առևտրային դեբիտորական պարտքերը, առևտրային կրեդիտորական պարտքերը և 
վարձակալության գծով պարտավորությունները: 
 

 

Ղեկավարությունը կարծում է, որ Ընկերության ֆինանսական ակտիվների և 
պարտավորությունների իրական արժեքները մոտ են դրանց հաշվեկշռային արժեքներին: 
 

Իրական արժեքի հիերարխիայի, գնահատման մեթոդների և իրական արժեքների որոշման հետ 
կապված էական ոչ դիտելի տվյալների մանրամասների համար տե՛ս Ծանոթագրություն 20: 
   
Պարտքային ռիսկ   
 

Պարտքային ռիսկը ֆինանսական վնաս կրելու ռիսկն է, երբ հաճախորդը կամ ֆինանսական 
գործիքի պայմանագրային կողմը չի կատարում իր պայմանագրային պարտականությունները: 
Պարտքային ռիսկի ենթարկվածությունը առաջանում է Ընկերության կողմից վարկային 
պայմաններով ծառայությունների մատուցման և կոնտրագենտների հետ ֆինանսական ակտիվներ 
առաջացնող այլ գործարքների արդյունքում: 
 

Ընկերության՝ պարտքային ռիսկին առավելագույն ենթարկվածությունը ըստ ակտիվների դասերի 
արտացոլվում է ֆինանսական ակտիվների հաշվեկշռային արժեքներում ֆինանսական վիճակի 
մասին հաշվետվությունում: 
 

Ընկերությունը ձևավորում է իր կողմից ստանձնած պարտքային ռիսկի մակարդակները՝ 
սահմանելով կոնտրագենտների կամ կոնտրագենտների խմբերի նկատմամբ ընդունված ռիսկի 
չափը: Պարտքային ռիսկի մակարդակի սահմանաչափերը կանոնավոր կերպով հաստատվում են 
ղեկավարության կողմից: Նման ռիսկերը վերահսկվում են պտտվող հիմունքներով և ենթակա են 
տարեկան կամ ավելի հաճախակի վերանայման: 
 

Ընկերության ղեկավարությունը վերանայում է չմարված առևտրային դեբիտորական պարտքերի 
ժամկետային վերլուծությունը և հետևում է ժամկետանց մնացորդներին:  
 
Ընդհանուր նպատակներ, քաղաքականություն և գործընթացներ 
 

Ընկերության նպատակն է սահմանել քաղաքականություն, որը հնարավորինս կնվազեցնի ռիսկը` 
չանդրադառնալով նրա մրցունակության և ճկունության վրա:  

 
Պարտքային ռիսկի առավելագույն չափը   
 

Ընկերության պարտքային ռիսկի առավելագույն չափը զգալիորեն տատանվում է և կախված է 
ինչպես անհատական, այնպես էլ ընդհանուր շուկայական տնտեսության ռիսկերից: Հաշվեկշռային 
ֆինանսական ակտիվների գծով առավելագույն ռիսկը հավասար է այդ ակտիվների հաշվեկշռային 
արժեքին նախքան որևէ հաշվանցում կամ գրավի ազդեցություն հաշվի առնելը:  

Ֆինանսական ակտիվների առավելագույն ենթարկվածությունը պարտքային ռիսկին հաշվետու 
ամսաթվի դրությամբ ներկայացված է ստորև.  
 

 
2022թ. 

հազ. դրամ 
Դրամական միջոցներ և բանկային մնացորդներ 3,522,783 

  

 
Աշխարհագրական կենտրոնացում   
 
Ընկերության ակտիվների և պարտավորությունների աշխարհագրական կենտրոնացումը 
սահմանափակվում է Հայաստանի Հանրապետության տարածքով:  
 
Դրամական միջոցներ բանկերում  
 

Ընկերությունը գտնում է, որ դրամական միջոցների կորստի ռիսկը կարելի է համարել աննշան՝ 
քանի որ Ընկերության կողմից միջոցների տեղաբաշխման համար ընտրված ֆինանսական 
հաստատությունները վստահելի են և հեղինակավոր:  
 
Զգալի դրամական միջոցներ պահվում են հետևյալ հաստատություններում. 
 

 
2022թ. 

հազ. դրամ 
Միջին չափի բանկ / B1, Moody/ 3,522,783 
 
Շուկայական ռիսկ   
 
Ընկերությունը ենթարկվում է շուկայական ռիսկերի: Շուկայական ռիսկերն առաջանում են բաց 
դիրքերից, որոնք արտահայտված են (ա) արտարժույթով, (բ) տոկոսակիր ակտիվներով և 
պարտավորություններով և (գ) բաժնային արժեթղթերով, որոնք բոլորն էլ ենթարկվում են շուկայի 
ընդհանուր և հատուկ տեղաշարժերին: Ղեկավարությունը որոշում է ընդունելի ռիսկի արժեքի 
սահմանները, որոնք վերահսկվում են ամեն օր: Այնուամենայնիվ, այս մոտեցման կիրառումը չի 
կանխում այդ սահմաններից դուրս կորուստները շուկայի ավելի զգալի տեղաշարժերի դեպքում: 
 
Տոկոսադրույքի ռիսկ  
 
Տոկոսադրույքի ռիսկը ֆինանսական գործիքի իրական արժեքի կամ դրանից ստացվող դրամական 
միջոցների ապագա հոսքերի տատանման ռիսկն է շուկայական տոկոսադրույքների փոփոխության 
արդյունքում: Ընկերությունը ենթարկվում է իր ֆինանսական վիճակի և դրամական միջոցների 
հոսքերի գծով գերակայող շուկայական տոկոսադրույքների տատանումների ազդեցությանը: Նման 
տատանումները կարող են ավելացնել տոկոսային մարժան, սակայն կարող են նաև նվազեցնել կամ 
հանգեցնել վնասների՝ տոկոսադրույքների անսպասելի փոփոխության դեպքում:  
 
Տոկոսադրույքի ռիսկը հիմնականում կառավարվում է տոկոսադրույքների վերանայման 
ժամկետների վերլուծության մոնիտորինգի միջոցով: Ընկերությունը չունի տոկոսադրույքի ռիսկերի 
կառավարման պաշտոնական քաղաքականություն և ընթացակարգեր, քանի որ ղեկավարությունը 
համարում է, որ այդ ռիսկը աննշան է Ընկերության գործունեության համար:  

Արտարժութային ռիսկ  
 

Արտարժութային ռիսկն առաջանում է, երբ Ընկերության գործարքներն արտահայտված են 
վերջիններիս գործառնական արժույթից տարբեր արժույթով:  
 

Արտարժութային ռիսկի հետ կապված ղեկավարությունը սահմանում է ենթարկվածության 
մակարդակի սահմանափակում՝ ըստ արժույթի և ընդհանուր գումարի: Դիրքերը վերահսկվում են 
ամսական կտրվածքով: Ստորև բերված աղյուսակը ամփոփում է հաշվետու ժամանակաշրջանի 
վերջում Ընկերության ենթարկվածությունը արտարժույթի փոխարժեքի ռիսկին.      
 

Դեկտեմբերի 31-ի դրությամբ Ընկերության զուտ ենթարկվածությունը արտարժութային ռիսկին 
(եվրո և դոլար) ներկայացված է ստորև. 
 
 2022թ. 
 հազ. դրամ 
Եվրո  
Դրամական միջոցներ  699,880 
Ընդամենը ակտիվներ  699,880 

  

Պարտավորություններ  

Առևտրային կրեդիտորական պարտքեր (269) 
Ընդամենը պարտավորություններ (269) 
Զուտ դիրք 699,611 

  
 2022թ. 
 հազ. դրամ 
ԱՄՆ դոլար  
Դրամական միջոցներ  10,104 
Ընդամենը ակտիվներ  10,104 

  

Պարտավորություններ  
Վարձակալության գծով պարտավորություն (1,284,826) 
Ընդամենը պարտավորություններ (1,284,826) 
Զուտ դիրք (1,274,722) 
  

Արտարժութային ֆինանսական գործիքները ՀՀ դրամով չափելու նպատակով Ընկերությունն 
օգտագործել է հաշվետու ամսաթվի դրությամբ գործող ՀՀ կենտրոնական բանկի հետևյալ 
փոխարժեքները՝  420.06 ՀՀ դրամ 1 եվրոյի դիմաց և 393.57 ՀՀ դրամ 1 դոլարի դիմաց։  
 

Հաշվետու ամսաթվի դրությամբ ՀՀ դրամի նկատմամբ եվրոյի 10% արժևորման ազդեցությունը 
եվրոյով արտահայտված ֆինանսական գործիքների վրա (այլ տվյալիների անփոփոխ մնալու 
դեպքում) կհանգեցներ ժամանակահատվածի շահույթի (հարկումից առաջ) և զուտ ակտիվների 
69,961 հազար դրամով աճի, իսկ 10% արժեզրկման ազդեցությունը` տարվա շահույթի (հարկումից 
առաջ) և զուտ ակտիվների նվազման նույն չափով:   
 

Հաշվետու ամսաթվի դրությամբ ՀՀ դրամի նկատմամբ ԱՄՆ դոլարի 10% արժևորման 
ազդեցությունը ԱՄՆ դոլարով արտահայտված ֆինանսական գործիքների վրա (այլ տվյալիների 
անփոփոխ մնալու դեպքում) կհանգեցներ ժամանակահատվածի շահույթի (հարկումից առաջ) և 
զուտ ակտիվների 127,472 հազար դրամով նվազման, իսկ 10% արժեզրկման ազդեցությունը` տարվա 
շահույթի (հարկումից առաջ) և զուտ ակտիվների աճի նույն չափով: 

Իրացվելիության ռիսկ  
 
Իրացվելիության ռիսկը այն ռիսկն է, երբ Ընկերությունը դժվարություններ է ունենում ֆինանսական 
պարտավորությունների հետ կապված իր պարտականությունները կատարելիս: Ընկերությունը 
ենթարկվում է իր հասանելի դրամական միջոցների նկատմամաբ պահանջների: Իրացվելիության 
ռիսկը կառավարվում է Ընկերության ղեկավարության կողմից: Ղեկավարությունը վերահսկում է 
Ընկերության դրամական միջոցների հոսքերի վերաբերյալ ամսական սահող կանխատեսումները: 
  
Ստորև բերված աղյուսակները ցույց են տալիս պարտավորությունները 2022թ. դեկտեմբերի 31-ի 
դրությամբ՝ ըստ դրանց մնացած պայմանագրային մարման ժամկետների: Մարման 
ժամկետայնության աղյուսակներում բացահայտված գումարները պայմանագրային չզեղչված 
դրամական միջոցների հոսքերն են, ներառյալ տոկոսագումարների վճարները: Նման չզեղչված 
դրամական միջոցների հոսքերը տարբերվում են ֆինանսական վիճակի մասին հաշվետվությունում 
ներառված գումարից, քանի որ վերջինս հիմնված է զեղչված դրամական միջոցների հոսքերի վրա: 
Երբ վճարման ենթակա գումարը սահմանված չէ, բացահայտված գումարը որոշվում է հաշվետու 
ժամանակաշրջանի վերջում գոյություն ունեցող առկա պայմանների հիման վրա: Արտարժութային 
վճարումները փոխարկվում են հաշվետու ժամանակաշրջանի վերջի դրությամբ գործող 
փոխարժեքով: 
 

հազ. դրամ 
Մինչև                   

3 ամիս  
3-ից               

6 ամիս  
6-ից           

12 ամիս  
1-ից              

5 տարի  

Ընդամենը 
չզեղչված 

դրամական 
հոսքեր  

Հաշվե-
կշռային 
արժեք 

31 դեկտեմբերի 2022թ.            
Վարձակալության գծով 
պարտավորություն 205,770  205,770     411,541  528,741  1,351,822  1,284,826 
Առևտրային և այլ 
կրեդիտորական 
պարտքեր 46,741  -  -  -  46,741  46,741 
 252,511  205,770  411,541  528,741  1,398,563  1,331,567 
            
 

Կապիտալի ռիսկի կառավարում  
 
Կապիտալի կառավարման ժամանակ Ընկերության նպատակն է ապահովել Ընկերության 
շարունակական գործունեությունը, եկամտի ստացումը մասնակիցների և օգուտների ստացումն այլ 
շահագրգիռ կողմերի համար և պահպանել կապիտալի օպտիմալ կառուցվածք՝ կապիտալի արժեքը 
նվազեցնելու համար: Կապիտալի կառուցվածքը պահպանելու կամ ճշգրտելու նպատակով 
Ընկերությունը կարող է ճշգրտել բաժնետերերին վճարվող շահաբաժինների չափը, վերադարձնել 
բաժնետերերին կապիտալը, թողարկել նոր բաժնետոմսեր կամ պարտքը նվազեցնելու նպատակով 
վաճառել ակտիվները:  
 
Ընկերությունը 2022թ. ընթացքում կապիտալի նկատմամբ արտաքին պահանջներ չի ունեցել:  

5. Հասույթ 
 

 

2022թ. մարտի 23-ից 
(գրանցման ամսաթիվ) մինչև 

2022թ. դեկտեմբերի 31-ն ընկած 
ժամանակահատված                 

հազ. դրամ 
ՀևԶ ծառայություններ 12,605,689 

Լիցենզավորման աջակցման ծառայություն 3,460,540 

Շուկայավարման և տեղեկատվության մշակման ծառայություններ 1,260,890 

Ընդամենը ծառայությունների մատուցումից ստացված հասույթ՝ 
ժամանակի ընթացքում փոխանցված             17,327,119 

  
Ծառայությունների մատուցման աշխարհագրական տարածքը Շվեյցարիայի Հանրապետությունն է: 
 
Կատարման պարտավորություններ և հասույթի ճանաչման քաղաքականություն 
 
Ընկերությունը ճանաչում է հասույթը, երբ այն փոխանցում է ծառայության նկատմամբ 
վերահսկողությունը հաճախորդին:  
 
Հետևյալ աղյուսակը ներկայացնում է տեղեկատվություն հաճախորդների հետ պայմանագրերում 
կատարման պարտավորությունների կատարման բնույթի և ժամկետների մասին, ներառյալ 
վճարման նշանակալի պայմանները, և հարակից հասույթի ճանաչման քաղաքականությունը: 
 

Ապրանքի/ծառայության 
տեսակը 

Պարտավորությունների կատարման բնույթը և 
ժամկետները, ներառյալ վճարման նշանակալի 
պայմանները 

Հասույթի ճանաչում 
ՖՀՄՍ 15-ի համաձայն  

Ծառայությունների 
մատուցումից ստացված 
հասույթ 
 
 
 

Վերջնական մայր ընկերության հետ 
պայմանագրով նախատեսված 
պարտավորության բնույթը սովորական R&D 
և վաճառքի աջակցության և շուկայավարման 
ծառայություններն են: Վճարման պայմանները 
սահմանվում են՝ ելնելով կատարված 
ամսական ուղղակի ծախսերի ֆիքսված աճից: 
Հաշիվ-ապրանքագրերը թողարկվում են 
ամսական կտրվածքով և սովորաբար 
վճարվում են 20 օրվա ընթացքում: 
 

Հասույթը ճանաչվում է 
ժամանակի ընթացքում, 
երբ ծառայությունները 
մատուցվում են: 

6. Աշխատակիցների վարձատրություն 
 

 

2022թ. մարտի 23-ից 
(գրանցման ամսաթիվ) մինչև 

2022թ. դեկտեմբերի 31-ն 
ընկած ժամանակահատված                 

հազ. դրամ 
Հիմնական աշխատավարձ               8,522,414 

Բնակարանի ծախսեր  2,881,958  

Պարգևատրումներ               1,045,421 

Առողջության ապահովագրություն  870,660  

Չօգտագործված արձակուրդի հաշվեգրում                 448,075 

Այլ արտոնություններ                 313,966 

Ընդամենը 14,082,494 

  

 
7. Այլ ծախսեր 
 

 

2022թ. մարտի 23-ից 
(գրանցման ամսաթիվ) մինչև 

2022թ. դեկտեմբերի 31-ն 
ընկած ժամանակահատված                 

հազ. դրամ 
Ֆինանսական օգնություն 797,152 

Արտարժույթի փոխարկում 241,956 

Գրասենյակային ծախսեր 45,224 

Այլ ծախսեր 164,206 

Ընդամենը 1,248,538 

  

 
8. Շահութահարկ 
 

 

2022թ. մարտի 23-ից 
(գրանցման ամսաթիվ) մինչև 

2022թ. դեկտեմբերի 31-ն 
ընկած ժամանակահատված                 

հազ. դրամ 
Ընթացիկ հարկային ծախս  1,175,565 

Հետաձգված հարկային եկամուտ  (29,047) 

Ընդամենը  1,146,518 

  
Ընթացիկ տարվա շահութահարկի դրույքաչափը Հայաստանի Հանրապետության հարկային 
օրենսգրքի համաձայն կազմել է 18%: 

Արդյունավետ հարկային դրույքի համեմատում 
 

 

2022թ. մարտի 23-ից (գրանցման ամսաթիվ) 
մինչև 2022թ. դեկտեմբերի 31-ն 

ընկած ժամանակահատված  
  հազ. դրամ 

 
% 

Շահույթ նախքան հարկումը  1,350,715   
Հարկը՝ սահմանված 18.0% դրույքաչափով 243,129  18 
Չհարկվող հոդվածների հարկային ազդեցություն 903,389  67 
Ընդամենը հարկային ծախս                          1,146,518  85 
 
 

 

9. Հիմնական միջոցներ 
 

հազ. դրամ 
Համակարգչային 

սարքավորումներ   
Գրասենյակային 

սարքավորումներ  Այլ  Ընդամենը 
Սկզբնական արժեք        

Մնացորդը առ 23 մարտի 2022թ. -  -  -  - 
Ավելացումներ 467,137  31,268  5,980  504,385 
Մնացորդը առ 31 դեկտեմբերի 
2022թ. 467,137  31,268  5,980  504,385 
        
Կուտակված մաշվածություն        
Մնացորդը առ 23 մարտի 2022թ. -  -  -  - 
Ժամանակահատվածի 
մաշվածության գումար 142,700  802  459  143,962 
Մնացորդը առ 31 դեկտեմբերի 
2022թ. 142,700  802  459  143,962 
        
Հաշվեկշռային արժեք        
Առ 31 դեկտեմբերի 2022թ.  324,437  30,466  5,520  360,423 

        

 
10. Ոչ նյութական ակտիվներ 
 

հազ. դրամ Ծրագրային ապահովում  Ընդամենը 
Սկզբնական արժեք    

Մնացորդը առ 23 մարտի 2022թ. -  - 
Ավելացումներ 2,500  2,500 
Մնացորդը առ 31 դեկտեմբերի 2022թ. 2,500  2,500 

    
Կուտակված ամորտիզացիա    
Մնացորդը առ 23 մարտի 2022թ. -  - 
Ժամանակահատվածի ամորտիզացիայի գումար 105  105 
Մնացորդը առ 31 դեկտեմբերի 2022թ. 105  105 

    
Զուտ հաշվեկշռային արժեք    
Առ 31 դեկտեմբերի 2022թ. 2,395  2,395 

11. Հետաձգված հարկային ակտիվներ 

 
Հայաստանի Հանրապետությունում ՖՀՄՍ-ի և հարկային կանոնակարգերի միջև 
տարբերությունները առաջացնում են ժամանակավոր տարբերություններ ֆինանսական 
հաշվետվությունների նպատակներով ակտիվների և պարտավորությունների հաշվեկշռային 
արժեքի և դրանց հարկային բազաների միջև: Այս ժամանակավոր տարբերություններում 
տեղաշարժերի հարկային ազդեցությունը մանրամասն ներկայացված է ստորև և գրանցված է 18% 
դրույքաչափով: 

Հետաձգված հարկային ակտիվների/(պարտավորությունների) և շահույթում կամ վնասում 
ճանաչված գումարների մանրամասները ներկայացված են ստորև: 
 
Ժամանակավոր տարբերությունների հարկային ազդեցություն 
 

 
31 դեկտեմբերի 2022թ. 

հազ. դրամ 
Առևտրային և այլ կրեդիտորական պարտքեր 80,653 
Օգտագործման իրավունքի ձևով ակտիվ (282,875) 
Վարձակալության գծով պարտավորություն 231,269 
Զուտ հետաձգված հարկային ակտիվ 29,047 

  
 
Հետաձգված հարկային մնացորդների բոլոր շարժերը ճանաչվում են շահույթում և վնասում: 
 
 

12. Առևտրային և այլ դեբիտորական պարտքեր  
 
 2022թ. 
 հազ. դրամ 
Կանխավճարներ  127,475 
Դեբիտորական պարտքեր պետական բյուջեից  201,357 
 328,832 

  

 
13. Դրամական միջոցներ և բանկային մնացորդներ 
 
 2022թ. 
 հազ. դրամ 
Ցպահանջ դրամական միջոցներ բանկում   3,522,783 

  
Ընկերության ենթարկվածությունը վարկային և արժութային ռիսկերին բացահայտված է 
Ծանոթագրություն 4-ում:

14. Վարձակալության գծով պարտավորություն և օգտագործման իրավունքի ձևով ակտիվներ 
 
Բոլոր վարձակալությունները հաշվառվում են՝ ճանաչելով օգտագործման իրավունքի ձևով ակտիվը 
և վարձակալության գծով պարտավորությունը, բացառությամբ: 
 
• Ցածրարժեք ակտիվների վարձակալությունը, և 
• Մինչև 12 ամիս կամ ավելի կարճ ժամկետով վարձակալությունը։  

 
Ընկերությունը կնքել է վարձակալության պայմանագիր, որը վերաբերում է Երևանում գտնվող 
վարձակալված գրասենյակային տարածքին: Վարձակալության պայմանագիրը կնքվել է                   
2022թ. ապրիլի 15-ին, ինչպես նաև 27.10.2022թ. ստորագրվել է լրացուցիչ համաձայնագիր լրացուցիչ 
տարածքի համար հիմնական պայմանագրի համաձայն: Ղեկավարության գնահատմամբ այն ուժի 
մեջ կլինի մինչև 2024թ. հոկտեմբերի 27-ը: 
 

(ա) Օգտագործման իրավունքի ձևով ակտիվ    
 

 
Հողատարածքներ և շենքեր                       

2022թ. 
հազ. դրամ 

Ժամանակաշրջանի սկզբի դրությամբ - 
Ավելացում 1,990,558 
Ամորտիզացիա (419,028) 
Ժամանակաշրջանի վերջի դրությամբ 1,571,530 

  
 

(բ) Վարձակալության գծով պարտավորություն 
 

 
Հողատարածքներ և շենքեր 

2022թ. 
հազ. դրամ 

Ժամանակաշրջանի սկզբի դրությամբ - 
Վարձակալության ճանաչում 1,990,558 
Ֆինանսական ծախսեր 57,403 
Վարձակալության վճարումներ կանխիկ եղանակով (567,526) 
Օգուտ վերագնահատումից (195,609) 
Ժամանակաշրջանի վերջի դրությամբ 1,284,826 

  
Վարձակալության գծով պարտավորությունները չափվում են մնացած վարձակալության վճարների 
ներկա արժեքով` զեղչված` օգտագործելով Ընկերության փոխառության աճող տոկոսադրույքը: 
Ընկերության փոխառության աճող տոկոսադրույքն այն տոկոսադրույքն է, որով համանման 
փոխառություն կարելի է ստանալ անկախ վարկատուից՝ համադրելի պայմաններով: 
 
Ընկերության ենթարկվածությունը իրացվելիության և արժութային ռիսկերին բացահայտված է 
Ծանոթագրություն 4-ում: 

 Ֆինանսական հաշվետվություններին կից ծանոթագրություններ 

2022թ. մարտի 23-ից (գրանցման ամսաթիվ) մինչև 2022թ. դեկտեմբերի 31-ն ընկած 
ժամանակահատվածի համար (շարունակություն) 

15. Առևտրային և այլ կրեդիտորական պարտքեր  
 

 2022թ. 

 հազ. դրամ 
Առևտրային կրեդիտորական պարտքեր   46,741 
Ընդամենը ամորտիզացված արժեքով չափվող ֆինանսական 
պարտավորություններ՝ բացառությամբ փոխառությունների և վարձակալության 
գծով պարտավորությունների  46,741 
Կրեդիտորական պարտքեր աշխատակիցների գծով   1,864,009 
Կապակցված կողմերից ստացված կանխավճարներ         627,455 
Վճարման ենթակա հարկեր և տուրքեր  612,666 
Ընդամենը առևտրային և այլ կրեդիտորական պարտքեր       3,150,871  

  
Ամորտիզացված արժեքով չափվող առևտրային կրեդիտորական պարտքերի իրական արժեքը 
էականորեն չի տարբերվում դրանց հաշվեկշռային արժեքից:  
 

Կապակցված կողմի նկատմամբ 684,015 հազար դրամի կրեդիտորական պարտքը տվյալ 
ժամանակաշրջանում հաշվանցվել է մատուցված ծառայությունների գծով դեբիտորական պարտքի 
հետ: 
 

Ընկերության ենթարկվածությունը իրացվելիության և արժութային ռիսկերին բացահայտված է 
Ծանոթագրություն 4-ում: 
 
   

16. Կանոնադրական կապիտալ  
 

Կանոնադրական կապիտալ  
 

Կանոնադրական կապիտալը Ընկերության հիմնադիր փաստաթղթերում ներկայացնում է որպես 
կապիտալի անվանական գումար:   
 

Կանոնադրական կապիտալի սեփականատերն իրավունք ունի ստանալ ժամանակ առ ժամանակ 
հայտարարագրվող շահաբաժիններ: Համաձայն Հայաստանի օրենսդրության, Ընկերության 
բաշխվող պահուստները սահմանափակվում են չբաշխված շահույթի մնացորդով, որը գրանցված է 
Ընկերության կանոնադրական ֆինանսական հաշվետվություններում, որոնք պատրաստված են 
Հայաստանի Հանրապետության հաշվապահական հաշվառման կանոնակարգին 
համապատասխան: 
 

Ընկերության բաժնետոմսերը կարող են հետգնվել բաժնետիրոջ ընտրությամբ Հայաստանի 
Հանրապետության օրենսդրության համաձայն: Կազմակերպությունը պարտավոր է հեռացող 
բաժնետիրոջը վճարել իր՝ կազմակերպության տվյալ տարվա զուտ ակտիվների մեջ ունեցած 
բաժինը կանխիկ ձևով կամ, բաժնետիրոջ համաձայնությամբ, ակտիվների բնաիրային 
փոխանցմամբ:  
 

Համաձայն ՀՀՄՍ 32-ի /«Ֆինանսական գործիքներ»/, բաժնետերերին վերագրվող զուտ ակտիվները 
դասակարգվում են որպես սեփական կապիտալ այս ֆինանսական հաշվետվություններում, քանի 
որ ղեկավարությունը եկել է այն եզրակացության, որ Ընկերության վաղաժամ մարման իրավունքով 
ֆինանսական գործիքները բավարարում են ՀՀՄՍ 32-ով սահմանված բոլոր պայմանները: 
 
Շահաբաժիններ  
 

2022թ. համար շահաբաժիններ չեն հայտարարագրվել և վճարվել: 

17. Գործարքներ կապակցված կողմերի հետ  

 
Կողմերը համարվում են փոխկապակցված, եթե դրանք գտնվում են ընդհանուր վերահսկողության 
տակ կամ եթե մի կողմը հնարավորություն ունի վերահսկել մյուս կողմին կամ էական ազդեցություն 
ունենալ մյուս կողմի ֆինանսական և գործառնական որոշումների կայացման վրա: Յուրաքանչյուր 
հնարավոր կապակցված կողմի հարաբերությունները դիտարկելիս ուշադրություն է դարձվում 
հարաբերությունների էությանը, այլ ոչ միայն իրավական ձևին: 
 

Ընկերության անմիջական մայր ընկերությունը VS International Holdings Limited ընկերությունն է, 
որը ստեղծվել է Միացյալ Թագավորության օրենսդրությանը համապատասխան, գրանցվել է 
Անգլիայի և Ուելսի ընկերությունների ռեգիստրում 02.11.2016թ.-ին (գրանցման համար՝ 10458211) և 
գտնվում է հետևյալ հասցեում՝ Միացյալ Թագավորություն, RG1 3EU, Բերքշայեր, Ռիդինգ, Ֆորբուրի 
Սքուէր, Ուեստ Դևիդսոն Հաուս, 1-ին հարկ: 
 

Վերջնական մայր ընկերությունը Veeam Software Holding Inc-ն է, որը գրանցված է Ամերիկայի 
Միացյալ Նահանգներում 
 

Ընկերության անմիջական մայր ընկերությունը պատրաստում է տարեկան ֆինանսական 
հաշվետվություններ, որոնք հասանելի են հանրությանը: 
 

Կապակցված կողմերի հետ չմարված մնացորդները և գործարքները ներկայացված են ստորև.  
 
(ա) Գործարքներ ընդհանուր հսկողության ներքո գտնվող ընկերության հետ 

 
 2022թ. 
 հազ. դրամ 
Կապակցված կողմերից ստացված կանխավճարներ  627,455 

  

Կապակցված կողմերի հետ 2022թ. մարտի 23-ից (գրանցման ամսաթիվ) մինչև                           
2022թ. դեկտեմբերի 31-ն ընկած ժամանակահատվածի եկամուտների և ծախսերի հոդվածները 
հետևյալն են. 
 
 2022թ. 
 հազ. դրամ 
Ծառայությունների մատուցումից ստացված հասույթ  17,327,119 
  

 
(բ) Առանցքային կառավարչական անձնակազմին փոխհատուցումներ  
 
Առանցքային կառավարչական անձնակազմը ներառում է այն անձանց, ովքեր իրավասու են և 
պատասխանատվություն են կրում Ընկերության գործունեության պլանավորման, կառավարման և 
վերահսկողության իրականացման համար: Առանցքային կառավարչական անձնակազմի 
վարձատրության հետ կապված ծախսումները ներկայացվում են ստորև: Կարճաժամկետ 
բոնուսները ենթակա են ամբողջական վճարման տասներկու ամսվա ընթացքում այն 
ժամանակաշրջանի ավարտից հետո, երբ ղեկավարությունը մատուցել է համապատասխան 
ծառայությունները: 
 

 2022թ. 

 հազ. դրամ 

Աշխատավարձեր և կարճաժամկետ պարգևատրումներ 145,357 

Առանցքային կառավարչական անձնակազմի փոխհատուցման գծով պարտավորությունը 
ներկայացված է ստորև: 
 

 2022թ. 
 հազ. դրամ 

Կարճաժամկետ վարձատրություններ  
Պարտավորություն չօգտագործված արձակուրդային օրերի գծով 10,148 

 
 
18. Պայմանական պարտավորություններ  
 
(ա) Ապահովագրություն 
 
Հայաստանի Հանրապետությունում ապահովագրական ծառայությունների ոլորտը զարգացման 
փուլում է, և ապահովագրության շատ տեսակներ, որոնք լայնորեն տարածված են այլ երկրներում, 
դեռ չեն կիրառվում Հայաստանում: Ընկերությունն ամբողջությամբ ապահովագրված չէ 
գործունեության ընդհատումից և երրորդ կողմերի նկատմամբ պարտավորություններից, որոնք 
կարող են առաջանալ գույքին կամ շրջակա միջավայրին վնաս հասցնելուց՝ Ընկերության 
տարածքում տեղի ունեցած պատահարների կամ վերջինիս գործունեության հետևանքով: Քանի դեռ 
Ընկերությունը չունի համապատասխան ապահովագրական ծածկույթ, գոյություն ունի ռիսկ, որ 
որոշակի ակտիվների կորուստը կամ ոչնչացումը կարող է զգալի անբարենպաստ ազդեցություն 
ունենալ Ընկերության գործունեության և ֆինանսական վիճակի վրա: 
  
(բ) Հարկային պարտավորություններ  
 
Հայաստանի հարկային համակարգը, լինելով համեմատաբար նոր, բնորոշվում է օրենսդրության, 
պաշտոնական պարզաբանումների և դատական որոշումների հաճախակի փոփոխություններով, 
որոնք երբեմն հստակ չեն, հակասական են, ինչը ենթադրում է տարբեր մեկնաբանություններ: 
Հարկերը ենթակա են ստուգման և ուսումնասիրության հարկային մարմինների կողմից, որոնք 
իրավասու են սահմանել տույժեր և տուգանքներ: Հարկային օրենսդրության խախտման դեպքում 
հարկային մարմիններն իրավասու չեն առաջադրել հարկերի գծով լրացուցիչ 
պարտավորություններ, տույժեր կամ տուգանքներ, եթե խախտման ամսաթվից անցել է երեք տարի: 
Հայաստանի հարկային օրենսգիրքը պարունակում է տրանսֆերային գնագոյացման (ՏԳ) կանոններ, 
որոնք ուժի մեջ են մտել 2020թ. հունվարի 1-ից: ՏԳ համապատասխանության պահանջները 
Հայաստանում ներառում են ՏԳ ծանուցում և ՏԳ փաստաթղթերի պատրաստում, որը բաղկացած է, 
ի թիվս այլոց, ընկերության պրոֆիլի մասին տեղեկատվությունից, ֆունկցիոնալ վերլուծությունից, 
գործարքի մանրամասներից և տնտեսական վերլուծությունից: 
 
Վերահսկվող գործարքների մասին ՏԳ ծանուցումը պետք է տրամադրվի մինչև հաջորդ հաշվետու 
տարվա ապրիլի 20-ը: Վերահսկվող գործարքների վերաբերյալ ՏԳՊ փաստաթղթերը պետք է 
տրամադրվեն հարկային մարմինների պահանջով 30 աշխատանքային օրվա ընթացքում: 
Տրանսֆերային գնագոյացման կանոնները կիրառելի են ստորև ներկայացված գործարքների 
նկատմամբ, եթե վերահսկվող գործարքի հանրագումարը գերազանցում 200 միլիոն դրամը 
հարկային տարում.  
 

• գործարքներ ռեզիդենտ և ոչ ռեզիդնետ կապակցված կողմերի միջև, 
• գործարքներ օֆշորային գոտիներում գրանցված ընկերությունների հետ:  
 

  



«Վիէմ Արմենիա» ՍՊԸ 
 Ֆինանսական հաշվետվություններին կից ծանոթագրություններ 

2022թ. մարտի 23-ից (գրանցման ամսաթիվ) մինչև 2022թ. դեկտեմբերի 31-ն ընկած 
ժամանակահատվածի համար (շարունակություն) 

 
 
 

29 

Կապակցված կողմերի միջև երկրի ներսում իրականացվող գործարքներ, որոնք սահմանված են ՀՀ 
հարկային օրենսգրքով, եթե կողմերից մեկը օգտվում է հարկային արտոնություններից կան 
հանքային ռոյալթիի դաշտից է: 
 

Քանի որ հարկային մարմինները և դատարանները չունեն տրանսֆերտային գնագոյացման 
կանոնների կիրառման մեծ փորձ, դժվար է կանխատեսել տրանսֆերային գնագոյացման նոր 
կանոնների ազդեցությունը այս ֆինանսական հաշվետվությունների վրա: 
 

Այս հանգամանքները Հայաստանում կարող են առաջացնել հարկային ռիսկեր: Ղեկավարությունը 
գտնում է, որ համապատասխանաբար է ճանաչել հարկային պարտավորությունները` Հայաստանի 
կիրառելի հարկային օրենսդրության, պաշտոնական հայտարարությունների և դատական 
որոշումների իր մեկնաբանությունների հիման վրա: Այնուամենայնիվ, համապատասխան 
իրավասու մարմինները կարող են ունենալ այլ մեկնաբանություններ, և հետևանքները կարող են 
էական լինել այս ֆինանսական հաշվետվությունների համար, եթե իրավասու մարմիններին 
հաջողվի գործադրել իրենց մեկնաբանությունները.  
 

(գ) Այլ պարտավորություններ 
 
2022թ. դեկտեմբերի 31-ի դրությամբ Ընկերությունը երաշխիքներ չի տրամադրել որևէ կողմի 
պարտավորությունների մարման վերաբերյալ: 
 
2022թ. դեկտեմբերի 31-ի դրությամբ Ընկերության դեմ էական դատական հայցեր չեն եղել: 
 
 
19. Հաշվապահական հաշվառման քաղաքականության նշանակալի մասեր 
 
19.1 Հասույթ 
 
Հասույթը Ընկերության սովորական գործունեության ընթացքում առաջացող եկամուտն է: Հասույթը 
ճանաչվում է գործարքի գնի չափով: Գործարքի գինն այն հատուցման գումարն է, որի նկատմամբ 
Ընկերությունն ակնկալում է իրավունք ստանալ խոստացված ապրանքների կամ ծառայությունների 
նկատմամբ վերահսկողությունը հաճախորդին փոխանցելու դիմաց՝ բացառելով երրորդ անձանց 
անունից հավաքագրված գումարները: Հասույթը ճանաչվում է առանց ավելացված արժեքի հարկի:  
 
Հասույթի բոլոր տեսակների համար պայմանագրերը չեն պարունակում էական ֆինանսավորման 
բաղադրիչ, քանի որ պայմանագրային կողմերի համաձայնեցված վճարումների պայմանները 
հաճախորդներին կամ Ընկերությանը ֆինանսավորման էական օգուտ չեն տալիս: Ընկերությունը չի 
ակնկալում ունենալ որևէ պայմանագիր, երբ խոստացված ապրանքները կամ ծառայությունները 
հաճախորդին փոխանցելու և հաճախորդից վճարումը ստանալու միջև ընկած 
ժամանակահատվածը գերազանցում է մեկ տարին: Որպես հետևանք, Ընկերությունը ոչ մի 
գործարքի գին չի ճշգրտում փողի ժամանակային արժեքի մասով: 
 
Հաճախորդների հետ պայմանագրերի հետ կապված Ընկերության հաշվապահական հաշվառման 
քաղաքականության մասին լրացուցիչ տեղեկությունները ներկայացված են                            
Ծանոթագրություն 5-ում: 

19.2 Աշխատակիցների վարձատրություններ 
 

Աշխատակիցների կարճաժամկետ վարձատրություններ 
 

Աշխատակիցների վարձատրության կարճաժամկետ պարտավորությունները չափվում են չզեղչված 
հիմունքներով և ծախսագրվում են, երբ մատուցվում է համապատասխան ծառայությունը: 
Պարտավորությունը ճանաչվում է այն գումարի համար, որն ակնկալվում է վճարել կարճաժամկետ 
դրամական բոնուսի տեսքով, եթե Ընկերությունն ունի այս գումարը վճարելու ներկայիս իրավական 
կամ կառուցողական պարտավորություն՝ աշխատողի կողմից մատուցված նախկին ծառայության 
արդյունքում, և պարտավորությունը կարող է արժանահավատորեն գնահատվել: 
 
19.3 Արտարժութային գործարքներ   

 

Ընկերության գործառնական արժույթից տարբեր արժույթով արտահայտված գործարքները 
ճանաչվում են գործարքի օրվա դրությամբ ՀՀ Կենտրոնական բանկի կողմից հրապարակած 
փոխարժեքով: Արտարժույթով արտահայտված ֆինանսական ակտիվները և 
պարտավորությունները արտացոլվում են հաշվետու ամսաթվի դրությամբ ՀՀ Կենտրոնական 
բանկի կողմից հրապարակած փոխարժեքով: Ֆինանսական ակտիվների և պարտավորությունների 
վերաչափումից գոյացող փոխարժեքային տարբերությունները ճանաչվում են անմիջապես 
շահույթում կամ վնասում: 

 

2022թ. դեկտեմբերի 31-ի դրությամբ արտարժույթի մնացորդների փոխարկման համար 
օգտագործվող հիմնական փոխարժեքը եղել է հետևյալը՝ 1 եվրո=420,06 դրամ, ԱՄՆ դոլար=393,57: 
 
19.4 Ֆինանսական գործիքներ  

 
Ընկերությունը ճանաչում է ֆինանսական ակտիվները և պարտավորությունները ֆինանսական 
վիճակի մասին հաշվետվությունում, երբ այն դառնում է ֆինանսական գործիքի պայմանագրային 
կողմ: 

 

Ֆինանսական ակտիվի կամ պարտավորության սկզբնական չափումը տեղի է ունենում իրական 
արժեքով: Շահույթի կամ վնասի միջոցով իրական արժեքով չափվող ֆինանսական գործիքների 
խմբում չդասակարգված ֆինանսական ակտիվների կամ պարտավորությունների դեպքում իրական 
արժեքին գումարվում (կամ հանվում) են գործարքի հետ կապված ծախսումները, որոնք 
ուղղակիորեն վերագրելի են ֆինանսական ակտիվի կամ պարտավորության ձեռքբերմանը կամ 
թողարկմանը: Գործարքի գծով ծախսերը, որոնք ուղղակիորեն վերագրելի են «իրական արժեքով՝ 
շահույթի կամ վնասի միջոցով չափվող» ֆինանսական ակտիվների կամ ֆինանսական 
պարտավորությունների ձեռքբերմանը, անմիջապես ճանաչվում են շահույթում կամ վնասում: 
 
Ֆինանսական ակտիվներ  

 

Ֆինանսական ակտիվները դասակարգվում են հետևյալ կատեգորիաների՝  
ա) «իրական արժեքով՝ շահույթի կամ վնասի միջոցով չափվող» ֆինանսական ակտիվներ (ԻԱՇԿՎ), 
բ) «իրական արժեքով՝ այլ համապարփակ ֆինանսական արդյունքի միջոցով չափվող» 
ֆինանսական ակտիվներ (ԻԱԱՀՖԱ),  
գ) ամորտիզացված արժեքով չափվող ֆինանսական ակտիվներ:  
 
Դասակարգումը կախված է ֆինանսական ակտիվներից առաջացող դրամական հոսքերի բնույթից 
և այն բիզնես մոդելից, որի ներքո պահվում և կառավարվում է այդ ակտիվը և որոշվում է սկզբնական 
ճանաչման պահին: 

Ֆինանսական ակտիվը դասակարգվում է որպես «ամորտիզացված արժեքով չափվող», եթե այն 
բավարարոմ է հետևյալ երկու պայմաններին և նախորոշված չէ որպես ԻԱՇԿՎ չափվող. 
   

• այն պահվում է այնպիսի բիզնես մոդելի ներքո, որի նպատակն է պահել ակտիվները 
պայմանագրային դրամական հոսքերը հավաքելո համար, և 

• դրա պայմանագրային պայմանները սահմանված ամսաթվերին առաջացնում են դրամական 
հոսքեր, որոնք բացառապես մայր գումարի և չմարված մայր գումարի նկատմամբ տոկոսների 
վճարումներ են:     

 
Ընկերության հիմնական ֆինանսական ակտիվները դասակարգված են որպես «Ամորտիզացված 
արժեքով չափվող»։ Ստորև ներկայացնում ենք հաշվապահական հաշվառման 
քաղաքականությունը այդ դասի համար:  
 
Ամորտիզացված արժեքով չափվող ֆինանսական ակտիվներ  
 
Այս ակտիվները պահվում են պայմանագրային դրամական հոսքերի հավաքման նպատակով: 
Պայմանագրային դրամական միջոցների հոսքերը հանդիսանում են մայր գումարի և տոկոսների 
վճարումներ: Այս ակտիվները սկզբնապես ճանաչվում են իրական արժեքով, գումարած 
գործարքների գծով ծախսումները, որոնք ուղղակիորեն կապված են այդ ակտիվների ձեռքբերման 
կամ թողարկման հետ, եւ հետագայում չափվում են ամորտիզացված արժեքով, օգտագործելով 
արդյունավետ տոկոսադրույքի մեթոդը` նվազեցնելով արժեզրկման պահուստը: 
 
Ընկերության ֆինանսական ակտիվները, որոնք չափվում են ամորտիզացված արժեքով 
ֆինանսական վիճակի մասին հաշվետվությունում, ներառում են առևտրային դեբիտորական 
պարտքերը, ինչպես նաև դրամական միջոցները:  
 
Ֆինանսական պարտավորություններ   
 
Ընկերությունն իր ֆինանսական պարտավորությունները դասակարգում է որպես «իրական 
արժեքով` շահույթի կամ վնասի միջոցով չափվող» կամ այլ ֆինանսական պարտավորություններ` 
կախված պարտավորության ստանձնման նպատակից: 
  
Ընկերությունը չունի «իրական արժեքով` շահույթի կամ վնասի միջոցով չափվող» որևէ 
ֆինանսական պարտավորություն: Ստորև ներկայացված է Ընկերության հաշվապահական 
հաշվառման քաղաքականությունը որպես «այլ ֆինանսական պարտավորություններ» 
դասակարգված ֆինանսական պարտավորությունների համար: 
 
Այլ ֆինանսական պարտավորություններ 
 
Այլ ֆինանսական պարտավորությունները ներառում են հետևյալը՝   
 
Առևտրային կրեդիտորական և այլ կարճաժամկետ դրամային պարտավորությունները սկզբնապես 
ճանաչվում են իրական արժեքով, իսկ հետագայում՝ ամորտիզացված արժեքով` օգտագործելով 
արդյունավետ տոկոսադրույքի մեթոդը: 
 
Արժեզրկում   
 
Արժեզրկումից կորուստները ճանաչվում են շահույթում կամ վնասում, երբ տեղի են ունենում 
ֆինանսական ակտիվի սկզբնական ճանաչումից հետո տեղի ունեցած մեկ կամ մի քանի 
իրադարձություններ («կորուստի դեպքեր»), որոնք ազդեցություն ունեն ֆինանսական ակտիվի կամ 
ֆինանսական ակտիվների խմբի գնահատված ապագա դրամական միջոցների հոսքերի 
ժամկետայնության վրա, որոնք կարող են հուսալիորեն գնահատվել: 

Եթե Ընկերությունը որոշում է, որ օբյեկտիվ ապացույցներ գոյություն չունեն, որ արժեզրկումը տեղի 
է ունեցել անհատապես գնահատված ֆինանսական ակտիվի համար, լինի դա նշանակալի, թե ոչ, 
ապա ներառում է ակտիվը նմանատիպ պարտքային ռիսկի բնութագրեր ունեցող ֆինանսական 
ակտիվների խմբի մեջ, և հավաքականորեն գնահատում է դրանց արժեզրկվածությունը: 
 
Եթե ամորտիզացված արժեքով պահվող արժեզրկված ֆինանսական ակտիվի պայմանները 
փոփոխվում են գործընկերոջ ֆինանսական դժվարությունների պատճառով, ապա արժեզրկումը 
չափվում է՝ օգտագործելով սկզբնական արդյունավետ տոկոսադրույքը, որը գործում էր նախքան 
պայմանների փոփոխումը: 
 
Ընթացիկ և ոչ ընթացիկ առևտրային դեբիտորական պարտքերի գծով արժեզրկման պահուստները 
ճանաչվում են ՖՀՄՍ 9-ի շրջանակներում պարզեցված մոտեցման հիման վրա` օգտագործելով 
ամբողջ ժամանակահատվածի համար սպասվող վճարունակության կորստի գնահատումը: Այս 
գործընթացի ընթացքում գնահատվում է առևտրային դեբիտորական պարտքերի չվճարման 
հավանականությունը: Այս հավանականությունը այնուհետև բազմապատկվում է 
պարտազանցումից առաջացող ակնկալվող կորուստով՝ որոշելու համար ամբողջ ժամկետում 
ակնկալվող պարտքային կորուստները առևտրային դեբիտորական պարտքերի համար։ Զուտ 
հիմունքով ներկայացվող առևտրային դեբիտորական պարտքերի համար պահուստները 
գրանցվում են առանձին պահուստային հաշվում։ Երբ հաստատվում է, որ առևտրային 
դեբիտորական պարտքը չի կարող հավաքագրվել, ակտիվի համախառն հաշվեկշռային արժեքը 
դուրս է գրվում համապատասխան պահուստի դիմաց։ 
 
Ֆինանսական գործիքների հաշվանցում  
 
Ֆինանսական ակտիվները և ֆինանսական պարտավորությունները հաշվանցվում են՝ 
ֆինանսական վիճակի մասին հաշվետվությունում արտացոլվելով զուտ գումարով, եթե գոյություն 
ունի ճանաչված գումարները հաշվանցելու իրավաբանորեն ամրագրված իրավունք և հաշվարկը 
զուտ հիմունքով իրականացնելու կամ միաժամանակ ակտիվն իրացնելու և պարտավորությունը 
մարելու մտադրություն: Հաշվանցման իրավունքը չպետք է կախված լինի ապագա 
իրադարձությունից և պետք է իրավաբանորեն ամրագրված լինի հետևյալ բոլոր հանգամանքներում. 
 
• գործունեության բնականոն ընթացք, 
• դեֆոլտի դեպքում, և 
• կազմակերպության և բոլոր գործընկերների անվճարունակության կամ սնանկության դեպքում։ 
 
19.5 Կանոնադրական կապիտալ և շահաբաժիններ  
 
Ընկերության կողմից թողարկված ֆինանսական գործիքները դասակարգվում են որպես սեփական 
կապիտալ միայն այնքանով, որքանով դրանք չեն բավարարում ֆինանսական պարտավորության 
կամ ֆինանսական ակտիվի սահմանմանը։ 
 
Ընկերության հասարակ բաժնետոմսերը դասակարգվում են որպես սեփական կապիտալի 
գործիքներ: 
 
Շահաբաժինները ճանաչվում են, երբ դրանք դառնում են իրավականորեն վճարման ենթակա. 
վերջնական շահաբաժինների դեպքում՝ երբ դրանք հաստատվում են բաժնետերերի կողմից 
տարեկան ընդհանուր ժողովի ժամանակ:  

19.6 Վարձակալություն 
 
Վարձակալական պարտավորությունները չափվում են վարձակալության ժամկետի ընթացքում 
կատարվող պայմանագրային վարձավճարների ներկա արժեքով, զեղչված վարձակալությամբ 
ենթադրվող դրույքով, եթե այդ դրույքը հնարավոր է հեշտությամբ որոշել: Եթե ոչ (սովորաբար 
պատահող դեպքեր), հաշվարկը կատարվում է կիրառելով վարձակալի կողմից լրացուցիչ փոխառու 
միջոցների ներգրավման դրույքով: Վարձակալության փոփոխուն վճարումները ներառվում են 
վարձակալական պարտավորության հաշվարկում միայն եթե նրանք կախված են ինդեքսից կամ 
դրույքից: Այս դեպքում վարձակալական պարտավորության սկզբնական չափումը ենթադրում է այն, 
որ փոփոխուն մասը մնալու է կայուն վարձակալական ժամկետի ընթացքում: Այլ վարձակալական 
փոփոխուն վճարումները համարվում են ժամանակաշրջանի ծախսեր: 
 
Օգտագործման իրավունքի ձևով ակտիվները սկզբնապես չափվում են վարձակալական 
պարտավորության չափով, հանած ստացված ցանկացած վարձակալության խրախուսումները և 
գումարած հետևյալը. 
 
• վարձակալության մեկնարկի ամսաթվին կամ դրանից առաջ կատարված վարձավճարները 
• վարձակալի կողմից կրած սկզբնավորման ցանկացած ուղղակի ծախսումներ, և 
• այն ծախսումների գնահատականը, որը վարձակալը կկրի հիմքում ընկած ակտիվն 

ապամոնտաժելիս կամ քանդելիս: 
 
Մեկնարկի ամսաթվից հետո, վարձակալական պարտավորությունը աճում է մնացորդի վրա 
հաշվարկված տոկոսագումարների չափով և նվազում է վարձակալի կողմից կատարված 
վարձավճարների չափով:  
 
Օգտագործման իրավունքի ձևով ակտիվները ամորտիզացվում են գծային մեթոդով 
վարձակալության ժամկետի կամ ակտիվների օգտակար ծառայության ժամկետի (եթե վերջինս 
ավելի կարճ է, քան վարձակալության ժամկետը) ընթացքում: 
 
19.7 Հիմնական միջոցներ  
 
Հիմնական միջոցները ճանաչվում են սկզբնական արժեքով` հանած կուտակված մաշվածությունը 
և արժեզրկման գծով պահուստները, եթե կան այդպիսիք: 
 
Օտարումից ստացված օգուտները և վնասները որոշվում են՝ հասույթը հաշվեկշռային արժեքի հետ 
համեմատելով և ճանաչվում են տարվա շահույթում կամ վնասում:  
 
Մաշվածություն. Հիմնական միջոցների մաշվածությունը հաշվարկվում է գծային մեթոդով՝ դրանց 
արժեքը գնահատված օգտակար ծառայության ընթացքում դրանց մնացորդային արժեքներին 
բաշխելու միջոցով:  
 

 Օգտակար ծառայությունը 
տարիներով 

Կահույք և հարմարանքներ 8 
Համակարգչային և այլ սարքավորումներ 1 
Վարձակալության բարելավումներ 20 
Այլ 8 

19.8 Ձեռքբերված ոչ նյութական ակտիվներ  
 
Ընկերության ոչ նյութական ակտիվներն ունեն որոշակի օգտակար ծառայության ժամկետ և 
հիմնականում ներառում են կապիտալացված համակարգչային ծրագրեր: Ձեռքբերված 
համակարգչային ծրագրային ապահովման լիցենզիաները կապիտալացվում են՝ ելնելով դրանց 
ձեռքբերման և օգտագործման համար կատարվող ծախսերից: Համակարգչային ծրագրային 
ապահովման հետ կապված բոլոր այլ ծախսերը, օրինակ՝ դրա սպասարկումը, ծախսագրվում են, երբ 
դրանք կատարվում են:  
 
Ոչ նյութական ակտիվներն ամորտիզացվում են գծային մեթոդով` դրանց օգտակար ծառայության 
ընթացքում. 
 

 Օգտակար ծառայությունը 
տարիներով 

Ծրագրային ապահովում 3-10 
  

 
19.9 Պաշարներ  

 
Պաշարները չափվում են ինքնարժեքից և իրացման զուտ արժեքից նվազագույնով։ Պաշարների 
ինքնարժեքը չափվում է առաջին մուտք առաջին ելք հիմունքով և ընդգրկում է պաշարների 
ձեռքբերման և դրանք ներկա գտնվելու վայր և պատշաճ վիճակի բերելու համար ծախսերը: 
 
19.10 Շահութահարկ  

 
Շահութահարկը ֆինանսական հաշվետվություններում ներկայացվել է հաշվետու 
ժամանակաշրջանի վերջում գործող կամ ըստ էության գործող օրենսդրության համաձայն:  
Եկամտահարկի գծով վճարը ներառում է ընթացիկ հարկն ու հետաձգված հարկը և ճանաչվում է 
տարվա շահույթում կամ վնասում, բացառությամբ այն դեպքերի, երբ այն ճանաչվում է այլ 
համապարփակ ֆինանսական արդյունքում կամ անմիջապես սեփական կապիտալում, քանի որ այն 
վերաբերում է գործարքներին, որոնք նույնպես ճանաչվում են նույն կամ այլ ժամանակաշրջանում, 
այլ համապարփակ եկամտում կամ անմիջապես սեփական կապիտալում: 
 
Ընթացիկ հարկը այն գումարն է, որն ակնկալվում է վճարել կամ ստանալ հարկային մարմիններից 
ընթացիկ և նախորդ ժամանակաշրջանների համար հարկվող շահույթի կամ վնասի գծով: 
Եկամուտից բացի այլ հարկերը գրանցվում են գործառնական ծախսերում: 
 

Հետաձգված շահութահարկը տրամադրվում է ֆինանսական հաշվետվության նպատակով 
ակտիվների և պարտավորությունների հարկային բազաների և դրանց հաշվեկշռային արժեքների 
միջև առաջացող հարկային կորուստների փոխանցման և ժամանակավոր տարբերությունների 
հաշվառմամբ: Համաձայն սկզբնական ճանաչման բացառության, հետաձգված հարկերը չեն 
հաշվառվում ակտիվի կամ պարտավորության սկզբնական ճանաչման ժամանակավոր 
տարբերությունների համար՝ բիզնես միավորումից բացի այլ գործարքում, եթե գործարքը, երբ 
սկզբնապես գրանցվել է, չի ազդում ոչ հաշվապահական, ոչ հարկվող շահույթի վրա: 
 
Ֆինանսական հաշվետվության նպատակով հետաձգված շահութահարկը ներկայացվում է 
հաշվեկշռային պարտավորության մեթոդի կիրառմամբ՝ ակտիվների և պարտավորությունների 
հարկային բազաների և դրանց հաշվեկշռային արժեքների միջև առաջացող հարկային կորուստների 
փոխանցման և ժամանակավոր տարբերությունների համար: Համաձայն սկզբնական ճանաչման 
բացառության, հետաձգված հարկերը չեն հաշվառվում ակտիվի կամ պարտավորության 

սկզբնական ճանաչման ժամանակավոր տարբերությունների համար բիզնես միավորումից բացի այլ 
գործարքում, եթե գործարքը, իր սկզբնակա գրանցման պահին, չի ազդում ոչ հաշվապահական, ոչ 
հարկվող շահույթի վրա: 
 
Հետաձգված հարկային մնացորդները չափվում են հաշվետու ժամանակաշրջանի վերջում գործող 
կամ ըստ էության գործող հարկային դրույքաչափերով, որոնք ակնկալվում է, որ կկիրառվեն այն 
ժամանակաշրջանի նկատմամբ, երբ ժամանակավոր տարբերությունները կհակադարձվեն կամ 
կկիրառվի հարկային վնասների տեղափոխումը: 
 
Նվազեցվող ժամանակավոր տարբերությունների և հարկային վնասների տեղափոխման գծով 
հետաձգված հարկային ակտիվները գրանցվում են միայն այնքանով, որքանով հավանական է, որ 
ժամանակավոր տարբերությունը կհակադարձվի ապագայում, և առկա է բավարար ապագա 
հարկվող շահույթ, որի դիմաց կարող են օգտագործվել նվազեցումները: Ընկերության անորոշ 
հարկային դիրքերը վերագնահատվում են ղեկավարության կողմից յուրաքանչյուր հաշվետու 
ժամանակաշրջանի վերջում: Գնահատումը հիմնված է մինչև հաշվետու ժամանակաշրջանի վերջը 
ուժի մեջ են մտած կամ ըստ էության ուժի մեջ մտած հարկային օրենքների մեկնաբանության, 
ինչպես նաև դատարանի կամ նման հարցերի վերաբերյալ որևէ հայտնի վճռի վրա: Տույժերի, 
տոկոսների և հարկերի /բացի եկամտահարկից/ գծով պարտավորությունները ճանաչվում են 
ղեկավարության կողմից հաշվետու ժամանակաշրջանի վերջում պարտավորությունները մարելու 
համար անհրաժեշտ ծախսերի լավագույն գնահատականի հիման վրա: Եկամտահարկի անորոշ 
դիրքերի համար ճշգրտումները գրանցվում են եկամտահարկի գծով վճարների մեջ:  
 
19.11  Ոչ ֆինանսական ակտիվների արժեզրկում (բացառությամբ պաշարների և հետաձգված 

հարկային ակտիվների)   
 
Անորոշ օգտակար ծառայության ժամկետ ունեցող ոչ նյութական ակտիվների համար յուրաքանչյուր 
ֆինանսական տարվա ավարտին իրականացվում է արժեզրկման ստուգում: Այլ ոչ ֆինանսական 
ակտիվների համար արժեզրկման ստուգում իրականացվում է, եթե առկա են հայտանիշներ, որ 
դրանց հաշվեկշռային արժեքը չի փոխհատուցվի: Եթե ակտիվի հաշվեկշռային արժեքը 
գերազանցում է փոխհատուցվող գումարը (այն է` օգտագործման արժեքից և զուտ իրացման 
արժեքից առավելագույնը), ակտիվի հաշվեկշռային արժեքը համապատասխանաբար նվազեցվում է:   
Եթե հնարավոր չէ գնահատել առանձին ակտիվի փոխհատուցվող գումարը, կազմակերպությունը 
պետք է արժեզրկման ստուգում իրականացնի դրամաստեղծ միավորի համար, որը տվյալ ակտիվը 
ներառող այն ակտիվների փոքրագույն որոշելի խումբն է, որոնց գծով դրամական հոսքերը 
առանձնացնելի են: 
 
Արժեզրկման կորուստները ներառվում են շահույթում կամ վնասում՝ բացառությամբ այն դեպքի, երբ 
դրանք հակադարձում են նախկինում այլ համապարփակ ֆինանսական եկամուտում ճանաչված 
օգուտները:   
 
19.12  Պահուստներ 

 
Պահուստները ճանաչվում են, երբ Ընկերությունն ունի ներկա իրավական կամ կառուցողական 
պարտավորություն որպես անցյալ դեպքերի արդյունք, և հավանական է, որ Ընկերությունից 
կպահանջվի մարել պարտավորությունը, և այդ պարտավորությունը կարելի է արժանահավատորեն 
չափել:  
 
  



«Վիէմ Արմենիա» ՍՊԸ 
 Ֆինանսական հաշվետվություններին կից ծանոթագրություններ 

2022թ. մարտի 23-ից (գրանցման ամսաթիվ) մինչև 2022թ. դեկտեմբերի 31-ն ընկած 
ժամանակահատվածի համար (շարունակություն) 

Որպես պահուստ ճանաչված գումարը հաշվետու ժամանակաշրջանի վերջում ներկա 
պարտավորությունը մարելու համար պահանջվող հատուցման լավագույն գնահատականն է՝ 
հաշվի առնելով պարտավորության հետ կապված ռիսկերն ու անորոշությունները: Երբ պահուստը 
չափվում է՝ օգտագործելով ընթացիկ պարտավորությունը մարելու համար գնահատված դրամական 
միջոցների հոսքերը, դրա հաշվեկշռային արժեքը այդ դրամական միջոցների հոսքերի ներկա 
արժեքն է (որտեղ փողի ժամանակային արժեքի ազդեցությունը էական է): 
 
Երբ պահուստը մարելու համար պահանջվող տնտեսական օգուտների մի մասը կամ ամբողջը 
ակնկալվում է վերականգնել երրորդ անձից, ճանաչվում է դեբիտորական պարտք որպես ակտիվ, 
եթե կա համոզվածություն, որ հատուցումը ստացվելու է, իսկ դեբիտորական պարտքի գումարը 
կարող է արժանահավատորեն չափվել: 
 
 
20. Իրական արժեքի չափման բացահայտումներ  

 
Իրական արժեքի գնահատումները նպատակ ունեն մոտավոր գնահատել այն գինը, որը չափման 
ամսաթվի դրությամբ կստացվեր ակտիվը վաճառելու կամ կվճարվեր պարտավորությունը 
փոխանցելու համար շուկայի մասնակիցների միջև կանոնավոր գործարքում: Այնուամենայնիվ, 
հաշվի առնելով անորոշությունները և սուբյեկտիվ դատողությունների կիրառումը, իրական արժեքը 
չպետք է մեկնաբանվի որպես ակտիվների անհապաղ վաճառքի կամ պարտավորությունների 
փոխանցման ժամանակ իրացվող:   
 
Ընկերությունը որոշել է ֆինանսական ակտիվների և պարտավորությունների իրական արժեքները՝ 
օգտագործելով գնահատման մեթոդները: Գնահատման մեթոդների նպատակն է հասնել իրական 
արժեքի որոշմանը, որն արտացոլում է այն գինը, որը կստացվեր ակտիվը վաճառելու կամ կվճարվեր 
պարտավորությունը փոխանցելու համար շուկայի մասնակիցների միջև կանոնավոր գործարքում 
չափման ամսաթվի դրությամբ: Օգտագործված գնահատման տեխնիկան զեղչված դրամական 
հոսքերի մոդելն է: Բոլոր ֆինանսական ակտիվների և պարտավորությունների իրական արժեքը 
հաշվարկվում է ապագա հիմնական և տոկոսային դրամական հոսքերի ներկա արժեքի հիման վրա՝ 
զեղչված հաշվետու ամսաթվի դրությամբ գործող շուկայական տոկոսադրույքով:   

